TO:	CCPD-CARAGA
	BISHOP HOME, AMPAYON
	BUTUAN CITY


(PIPILA KA MGA DATUS HINUNGDAN SA PAGKAMAKWIT NA USAB SA MGA MAG-UUMA UG MGA LUMAD)

“DILI KAMI SUPAK SA OPERASYON MILITAR SA AMONG DAPIT KAY TRABAHO MAN NILA KANA ISIP SUNDALO, APAN SUPAK GAYOD KAMI KUNG SA ILANG OPERASYON MOIPON SILA PAGPUYO SA AMONG KOMUNIDAD”
	
Mao kini ang mga pamahayag sa mga namakwit nga mga mag-uuma sa Purok 5, San Isidro, Lianga, Surigao del Sur. Mokabat na usab sa saysenta  (60) ka pamilya ang namakwit karon nga anaa sa Lianga Gym tungod kay gilapas sa mga sundalo sa 58 IB kauban sa grupo sa mga Bagani warriors o TFG – Task Force Gantaugan ang kasabutan nga dili na sila mutipon pagpuyo sa mga civilian panahon  sa ilang operasyon kini nga kasabutan nakab-ot niadtong Bulan sa Febrero petsa 16, 2009. Atol sa dialogo didto sa munisipyo sa Lianga, Surigao del Sur. Hinungdan sa unang pagpamakwit nila niadtong bulan sa Febrero 9, 2009, ang unod sa maong dialogo nga sila nga mga lumad nga mag-uuma mobalik lamang pagpuyo sa ilang lugar kung dili na moipon ang mga sundalo sa ilang puloy-anan panahon sa ilang operasyon, aron dili mahimutang sa kakuyaw ang ilang kinabuhi.
Apan daku ang ilang kasubo ug kabalaka kay niadtong Junio 10, 2009, mibalik na usab ang mga military kauban ang mga Bagani Warriors nga gipangulohan ni 1st Lt. Alifio og 2nd Lt. Baldez ug Master Sgt. Galos pulos sakop sa 58 IB ubos sa pagdumala ni Col. Pedralvez uban sa TFG – Commander Jomar Bocales mokabat usa ka gatos ang tanan 70 ka regular nga sundalo ug 30 ka Bagani Warriors.
Sukad niadtong petsa 10 sa Hunyo 2009 sila miipon sa pagpuyo sa kabalayan, ug gihigpitan sila sa ilang mga lihok, dili sila gawasnon nga molakaw ug motrabaho sa ilang uma, kay strikto kini nga gilimitahan sa mga sundalo ug Bagani Warrior, pinaagi sa paglogbook sa ilang pangalan kung moadto sila sa uma ug limitahan sila s auras sa pagbalik, sama sa Martial Law walay ilang kagawasan, Busa tungod niini nga mga panghitabo sila mihukom nga mohikling o mobakwit labi na kay may mga panahon nga sila mahadlok tugnod sa mga pagpabuto diha gayod sa ilang komunidad. “Walay lain nga among kadangpan o kapoy-an mao lamang ang daku nga gym sa lungsod sa Lianga”, kini ang ilang pamamahayag, ug nagkinahanglan sila ug mga pagtagad sa ilang kahimtang karon. Ang ilang gikinahanglan aron dili dili na sila mobakwit nga unta dili moipon ang mga sundalo sa ilang komunidad sumala sa nasabutan atol sa dialogo kauban sa mga opisyal sa lungsod sa Lianga. Kung kini pagalapason gihapon sa mga sundalo mapugos gayod sila pagbakwit bisan walay order nga sila mobakwit tungod kay katungod nila ang pagpanalipud sa ilang kinabuhi. Ikatulo na nga adlaw karon sa ilang pagpamakwit tungod kay sukad nga mibalik ang mga sundalo niadtong petsa 10 sa hunyo anaa sila mipuyo sa kabalayan sa mga mag-uuma o civilian. Dayag kini nga dakung paglapas sa balaod, nga kinahanglan panalipdan ang katawhan ug dili ibutang sa kakuyaw, mao kini ang problema nga naghasol kanila karon gawas pa niini wala pa sila mapahiluna kay bag-o pa sila mibalik niadtong bulan sa Febrero ug karon mibakwit na usab, bisan ang LGU sa lungsod sa Lianga naglisud na alang pagpakaon kanila.

